
PRESKRIPZIO TEKNIKO PARTIKULARREN AGIRIA  

______________________________________________________________________________________________ 

 

 

 

1.- LAGUNTZA TEKNIKOAREN XEDEA 

 

Berpiztu proiektuaren esparruan, bi proiektu estrategiko garatzen ari dira (Habian Berrikuntza 

Gunea eta Gizarteratzeko eta Laneratzeko Poloa). Horiek azpiegitura berriak abian jartzea 

ekarriko dute, eta, horretarako, azpiegitura horiek hobeto aprobetxatu eta aberasteko aukera 

emango duen jarduera- eta programazio-multzoa definitu beharko da: 

 

1.- Zibersegurtasuneko, elektromugikortasuneko eta osasuneko gaitasunak garatzeko 

ikaskuntza-laborategiak (Berpiztu Habian Berrikuntza Gunea proiektua, Teknika eta Don 

Bosco buru dituena). 

 

2.- Enplegurako, laneratzeko eta gizarteratzeko esperimentazio- eta berrikuntza-zentroa. 

 

Era berean, azken hamarkadetan “ikaskuntza aktiborako instalazioak” sortu dira, ikaskuntza 

errealista sortu nahi duen prestakuntza-eredu gisa, enpresa-prozesuetan gaur egungo eta 

etorkizuneko teknologiak lantzeko beharrezkoak diren gaitasunak eta trebetasunak garatzeko. 

Kontzeptu didaktiko bat da, eta ikaskuntza esperimentala nabarmentzen du, problemen 

ebazpenean, prestakuntza aktiboaren kontzeptuan edo eginez ikastean oinarritua. 

 

Eskualdean azpiegitura berriak sortu direnez, Oarsoaldeko jarduerak bultzatzeko aukera berriak 

sortu dira. Horregatik, IKAS FAKTORIA izeneko ikaskuntza aktiboko instalazio baten 

kontzeptualizazioa eta diseinua garatzeko proiektua planteatzen da. 

 

IKAS FAKTORIA ikaskuntza aktiborako gune bat da, eta bertan bateratzen dira enpresa-, 

hezkuntza- eta publikotasun-eremuak, Oarsoaldeako pertsonen enplegagarritasuna hobetzeko 

eta, aldi berean, enpresa-sarearen beharrei eta aukerei erantzuteko. 

 

Hori zabaltzeko, beharrezkoa izango da eskualdean zenbait espezializazioren inguruan dauden 

gaitasun zientifiko-teknologikoak aprobetxatzeko zenbait jarduera definitzea. IKAS FAKTORIAk 

gaitasunak garatuko ditu osasun, zibersegurtasun, elektromobiditate eta fabrikazio aurreratuko 

teknologietan, eskualdeko enpresen beharrei erantzuteko eta, aldi berean, pertsonen 

enplegagarritasuna handitzeko. 

 

Proiektuaren jatorrian lehen aipatutako azpiegitura berriak badaude ere, IKAS FAKTORIA 

ekipamendu-sare gisa uler daiteke, eta horri lotutako instalazio berriak gehitu ahal izango zaizkio, 

bai publikoak, bai eskualdeko enpresak, hainbat espezializazioen inguruan. 

 

Proiektuaren helburua da eskualdeko langabeei beren enplegagarritasuna hobetzen laguntzea 

eta gure enpresen lehiakortasuna hobetzen laguntzea, beren jarduerari eta enpleguei eusteko. 

Helburua da IKAS FAKTORIAKO ekipamenduak lotzea, espezializazio-lerroekin zerikusia dutenak. 

Enpresa-sareak eta biztanleriak dagoeneko beharrak dituzte, eta horien gainean sortuko dira lan- 

eta enpresa-aukerak epe laburrean. 

 

IKAS FAKTORIAK talentuaren kualifikazioa eta gaikuntza gizarte- eta enpresa-sarearen beharrekin 

lerrokatu nahi ditu. Hori lortzeko, beharrezkoa da “Ikaskuntza aktiborako instalakuntza -Ikas 

faktoria”- ren kontzeptualizazioa eta diseinua kontratatzea, eskualdeko hezkuntza-azpiegituren 

esparruetan eta, bereziki, eskualdearentzat garrantzitsuak diren esparruetan, hala nola, 

osasunean, elektromugikortasunean eta zibersegurtasunean (Teknika, Don Bosco). 

 

Beraz, BERPIZTU IKAS FAKTORIA proiektuaren esparruan asistentzia  tekniko espezializatua behar 

da. 

 

2.- IRAUPENA 

 

Kontratuaren iraupena 2023ko urtarrilaren 1etik 2023ko maiatzaren 3ra izango da. 

 

3.- EGINKIZUNAK 

 

Asistentzia teknikoak hurrengo zereginen garatzea dakar:  

 

a) Betebeharren azterketa. Lehenengo zeregin horretan, ikaskuntza aktiboko instalazio bat 

kontzeptualizatzeko esparru-baldintzak ezarriko dira. Horretarako, lan taldeak sortuko dira 

Oarsoaldearekin, enpresekin eta eskualdeko prestakuntza zentroekin, antolaketa, teknika eta 

didaktika baldintza batzuei lehentasuna emateko. Ikaskuntza aktiboko instalazioaren 

helburuak lehenetsitako betekizunen arabera definitzen dira. 

 

b) Ikaskuntza aktiboaren instalazioan garatu beharreko gaitasunak. Garatu beharreko 

gaitasunak definitzeko, aurreko zereginean definitutako baldintzak konparatzen dira, ekintzei 

eta garatu beharreko ezagutzari lotutako gaitasun eta azpigaitasunen matrizea egiteko. 

 

c) Hasierako kontzeptualizazioa. Oarsoaldean dauden azpiegituren gaitasunak kontuan 

hartuta, egiaztatutako koaderno estrategikoaren atariko definizioa egingo da. 

 

d) Plangintza zehatza. Aurreko zereginetan ildoak definitu ondoren, zeregin honetan 2023-

2026 eredu eragilea definituko da, haren funtzionamendua ahalbidetzen duen plan 

jasangarria zehazten duena. 

 

 

4.- HIZKUNTZA-BALDINTZAK 

 

4.1.- Enpresa esleipendunak lana burutzeko izendatzen dituen langileek gai izan beharko dute 

lana bi hizkuntza ofizialetan egiten. Betiere, Oarsoaldea Garapen Agentziaren hizkuntza irizpideak 

betez. 

 

4.2.- Egin beharreko dokumentazio tekniko guztia eta azken txostena bi hizkuntza ofizialetan 

idatziko dira. Halaber, bermatzen da elkarrizketan eta elkarrizketa pertsonalak egitean eta 

proiektuak dituen lan taldeei ekitean elebitasuna izatea. 

5.- EMAKUME ETA GIZONEN BERDINTASUNA BULTZATZEKO BALDINTZAK 

 

Sortzen diren dokumentuak hurrengoa bermatuko dute gutxienez: 

 

a) Hizkuntzaren eta irudiaren erabilera sexista baztertu egingo dute eta hizkera integratzailea 

erabiliko dute. 

b) Estereotipoak gainditzeko ahalegina egingo dute irudien aukeraketan eta informazioaren 

trataeran asistentzia teknikoa egiteko. 

 

6.- DOKUMENTAZIOA ETA INFORMAZIOA LORTZEKO NORA JO  

 

Lehiaketa honetara aurkezteko interesa duten enpresek behar duten informazioa eskuragarri 

izango dute “Ekonomia eta lurralde garapenerako estrategia” sailean, AGENTZIAK Oiartzungo 

Astigarragako bidea, 2-2. solairuan (Mamut eraikina) duen egoitzan. Aurretiko hitzorduan hartzea 

beharrezkoa izango da. 

 

 

 

 

 

 

 


